
Espediente mota: Ireki oso sinplifikatua

Kontratua: Bermeoko Udaleko obren segurtasun eta osasun arloko laguntza 
teknikoa

Espediente zenbakia: 2026 KON_IS_0006

BERMEOKO UDALEKO OBREN SEGURTASUN ETA OSASUN ARLOKO LAGUNTZA 
TEKNIKOAREN KONTRATUAREN ADMINISTRAZIO ORRI TEKNIKO ZEHATZAK

1.- Artikulua. Objektua
Administrazio orri tekniko zehatzen agiri honek Bermeoko Udalaren obretarako segurtasun eta 

osasun arloko laguntza teknikoaren kontratua arautuko duten klausulak ezartzea du xedetzat.

2.- Artikulua. Eginbeharren deskribapena
Kontratu honen bidez, Bermeoko Udalak sustatutako obra kontratuen segurtasun eta osasun 

arloko koordinaziorako laguntza teknikoko funtzioak esleitu nahi dira, erabilitako lizitazio 

prozedura edozein dela ere, Lan Arriskuen Prebentzioari buruzko 31/1995 Legean eta 

eraikuntza obretako segurtasun eta osasuneko gutxieneko xedapenak ezartzen dituen 

1627/1997 Errege Dekretuan aurreikusitakoaren arabera.

Era berean, Bermeoko Udalak beretzat gordetzen du obra berezietarako segurtasun eta osasun 

arloko koordinazioarekin lotutako lanak kontratu honen esleipenduna ez den beste enpresa bati 

esleitzeko eskubidea.

3.- Artikulua. Arau orokorrak
Kontratua gauzatzeko, Bermeoko Udalak kontratu honetarako prestatutako agiri guztietako 

klausulak zorroztasunez bete beharko dira, administrazioak kontratistari kontratua 

interpretatzeko emandako jarraibideen arabera.

Enpresa esleipenduna egindako zerbitzuetan erabilitako material, prozedura eta ekipoen 

jabetza industrial edota komertzialari buruzko erreklamazio ororen erantzule izango da, eta 

erreklamazio horiek aurkezteak administrazioari eragin diezaiokeen kalte eta galera 

guztiengatiko kalte ordaina eman beharko dio azken honi.

Fase guztietan egiten diren lanak administrazioaren jabetzakoak izango dira; horregatik, 

administrazioak noiznahi eskatu dezake egindako lana bera, edo haren zati bat entregatzeko, 

betiere, behin betiko lan programazioarekin bateragarria bada eta lanak behar bezala egitea 

eragozten ez badu.

Kontratistak ezingo du beretzat erabili, ezta hirugarrenei eman ere, kontratatutako lanei buruzko 

daturik, eta ezingo du haien edukia argitaratu administrazio honen baimen idatzirik gabe. 

Betebehar horien ez betetzearen ondorioz, esleipenduna izango da erantzulea.

Kontratistak kontratua egiteko erabilitako datu, kalkulu, prozesu eta prozedura guztiak 

administrazioari eman beharko dizkio, izaera erreserbatua dutenak izan ezik. 

Era berean, esleipendunak kontratua bere osotasunean eta behar bezala gauzatzeko zerbitzu 

profesional guztiak eman beharko dizkio administrazio honi.

4.- Artikulua. Esleipendunaren erantzukizuna
Esleipendunari dagokio, ez beste inori, Bermeoko Udaleko obra ororen segurtasun eta osasun 

koordinazio arloko zerbitzuak eskeiniko dituzten langileek eskatutako titulazio eta esperientzia 

baldintzak betetzea. 

Enpresa esleipenduneko langileak esleipendunaren mende egongo dira, eta hark izango ditu 

enpresaburu izateari dagozkion eskubideak; horregatik, lan arloan eta lan arriskuen 

prebentzioaren arloan indarrean dauden xedapenak bete beharko ditu, hala badagokio, 

langileei dagokienez.

Administrazioak edozein unetan teknikari bakoitzarekin egindako kontratu dokumentuak 

aurkeztea eskatu ahalko dio kontratistari.

Esleipendunak kontratuaren exekuzioari atxikitako langileek beraien jarduerak baldintza 

agirietan kontratuaren objektu gisa mugatutako jarduerei dagokienez garatutako funtzioak 

gainditu gabe, portaera egokiarekin eta jardunbide profesional onarekin betetzen dituztela 

zainduko du.

Kontratuaren esleipenduna izango da hurrengoen erantzule:

1. Segurtasun eta Osasuneko koordinatzaileak legeriak eta administrazioarekin duen 

kontratuak esleitzen dizkioten eginkizunetan jarduteagatik hirugarrenei eragindako 

egintzak, ez egiteak edo kalteak.

2. Langileek segurtasunaren eta osasunaren arloan egiten duten koordinazio lana.

3. Egiten dituen lanen kalitate teknikoa, berak emandako datuen eta ikerketen 

zehaztasuna, eta egindako zerbitzuak. Kontratua gauzatu bitartean, omisioak, akatsak, 

metodo desegokiak edo ondorio okerrak gertatuz gero, horrek administrazioari edo 

hirugarrenei ekarriko dizkien ondorioak ere aztertuko dira.

4. Ematen dituen dokumentuak eta txostena behar bezala egitea, eta bere lanean 

jasotako gomendioak praktikan jartzearen jarraipena egitea, gomendio horiek 

eguneratuta mantenduz obra-zuzendariaren eskura.

5.- Artikulua. Esleipendunaren betebeharrak
Enpresa esleipendunak urriaren 24ko 1627/1997 Errege Dekretuan ezarritako arauak bete 

beharko ditu, eta, besteak beste, honako alderdi hauek garatu beharko ditu, kasuan kasuan 

dagokion enkarguaren arabera:

a) SEGURTASUNEKO AZTERKETA EDO SEGURTASUN ETA OSASUNEKO 
OINARRIZKO AZTERKETA IDAZTEA, EDO, IDAZTEKO LAGUNTZA TEKNIKOA 
EMATEA, GAINBEGIRATZEA ETA ZUZENTZEA

Horrela enkargatzen den kasuan, empresa esleipendunari Segurtasuneko Azterketa edo 

Segurtasun eta Osasuneko Oinarrizko Azterketa idaztea egokituko zaio, edo, bere kasuan, hori 

idazteko laguntza teknikoa ematea, zein hala badagokio, horiek gainbegiratzea eta zuzentzea 

egokitu ahal zaio.

b) AURRETIAZ EGIN BEHARREKOAK

Exekuzio faseari dagokionez, obrak hasi baino lehen, segurtasun eta osasuneko 

koordinatzaileak honakoak egin beharko ditu:

- Zuzendaritza Fakultatiboko gainerako teknikariekin, empresa kontratistarekin eta obra 

buruarekin harremanetan jartzea, segurtasunaren eta osasunaren gainean jarduteko 

jarraibideak ezartzeko.

- Segurtasun eta Osasun Plana, edo, hala badagokio, Kudeaketa Prebentiboko Agiria 

egiteko orduan aholkuak ematea empresa kontratistari.

- Egiaztatu kontratek eta azpikontratek kontratatutako obra eta zerbitzuetarako arriskuen 

ebaluazioa eta jarduera prebentiboaren planifikazioa egiten dutela, eta lantokian lan 

egingo duten langileen gainean prestakuntza eta informazioko betebeharrak bete direla.

c) SEGURTASUN ETA OSASUN PLANARI BURUZKO TXOSTENA 

Koordinatzaileak Segurtasun eta Osasun Plana edo Kudeaketa Prebentiboko Agiria aztertuko 

du, eta Errege Dekretuaren 7.2 puntuan aipatzen den txostena idatzi beharko du, baita

obrak esleitu zaizkion kontratistak egindako segurtasun eta osasun planean gerora egindako 

aldaketak, baita aurreikusi gabe hartutako eraikuntza irtenbideak, hala badagokio.

Behin hori eginda, kontratazio organora igorriko du, hura baita plana onartuko duena.

Era berean, obraren Segurtasun eta Osasun Plana zuzendaritza fakultatiboaren esku dagoela 

ziurtatuko du, baita bertan esku hartzen duten enpresetako prebentzioaren gaineko 

erantzukizunak dituzten pertsonen esku.

d) KOORDINATZAILEAREN ALDEKO TXOSTENA ETA ENPRESARI JAKINARAZTEA

Segurtasun eta Osasun Plana edo Kudeaketa Prebentiboko Agiria jaso ondoren, 

koordinatzaileak aztertu egingo du, dagokionean, proiektuaren ale batez lagunduta. 

Azterketaren ondorioak honako hauek izan daitezke:

a) Ezezkoak planaren edo agiriaren onarpenari dagokionez. Kasu horretan, 

koordinatzaileak eragozpenak helaraziko dizkio kontratistari, eta hark dagozkion 

aldaketak egin beharko ditu.

b) Positiboak Planaren edo agiriaren onarpenari dagokionez, egokia delako edo 

dagozkion akatsak konpondu direlako. Kasu horretan, erreferentziazko obraren 

Segurtasun eta Osasun Txostenean dokumentatuko da azterketa.

Obra kontratuaren enpresa esleipendunak Segurtasun eta Osasun Plana edo Kudeaketa 

Prebentiboko Agiria aurkezten duenetik 5 egun balioduneko epean, Segurtasun eta Osasun 

arloko Koordinazioaz arduratzen den enpresak planaren egokitasunari buruzko txosten bat 

egingo du: segurtasunaren eta osasunaren arloko koordinatzaileak haren bideragarritasunari 

buruzko txostena aurkeztu beharko du, bai eta erabili nahi diren eraikuntza bitartekoei buruzkoa 

ere, programaren jarduera kritikoei dagozkien lanei arreta emanez.

Era berean, obrak egikaritzeko fasean dagoen segurtasun eta osasun koordinatzaileak plana 

edo agiria aldatzeko egokitzat jotzen dituen alternatiben eta iradokizunen berri emango du, 

obrak gauzatzeko prozesuaren, lanen bilakaeraren eta obran zehar sor daitezkeen 

gorabeheren edo aldaketen arabera. Txostenean bertan antzemandako gabeziak edo akatsak 

aztertu beharko dira, eta horiek zuzentzeko eskatu beharko da.

c) OBRAK EGITEN DITUEN ENPRESA KONTRATISTARI JAKINARAZTEA

Obra faseako segurtasuna eta osasuna koordinatzeko ardura duen enpresak plana edo agiria 

onartzearen alde edo kontra dagoela jakinarazi beharko dio obra kontratistari. Komunikazio hori 

eta informazio truke guztiak esleipendunaren aukeran egin beharko dira, gutunez, faxez edo 

bide elektronikoz. Nolanahi ere, enpresa koordinatzaileak jasota eduki beharko du 

komunikazioa, eta bidaltzailearen eta hartzailearen identifikazioa. Segurtasun eta osasun arloko 

koordinatzailearen betebeharra izango da zaintzea eta kontrolatzea obran segurtasun eta 

osasun planaren kopia eguneratu bat dagoela Zuzendaritza Fakultatiboaren eskura, bai eta 

bertan esku hartzen duten enpresetan prebentzioaren arloan erantzukizuna duten pertsonen 

edo organoen eskura ere, eta langileen ordezkarien eta Administrazio Publiko honetan laneko 

segurtasunaren eta osasunaren arloan espezializatutako organoetako teknikarien eskura ere 

bai.

Segurtasunaren eta osasunaren arloko koordinatzailearen betebeharra izango da gorabeheren 

liburua kudeatu eta kontrolatzea, eta liburu horrek obran egon beharko du beti. Liburu 

horretarako sarbidea izango dute obraren zuzendaritza fakultatiboak, kontratistek, 

azpikontratistek eta langile autonomoek, bai eta obraren segurtasunaren arloan erantzukizuna 

duen pertsona edo organo orok ere, eta bertan oharrak jaso ahal izango dituzte.

Gorabeheren Liburuan ohar bat idatzi ondoren, obra egikaritzeko fasean dagoen Segurtasun 

eta Osasuneko koordinatzaileak obren zuzendaritza teknikoari zein Lan Ikuskaritza eta Eusko 

Jaurlaritzako Laneko Lurralde Ordezkaritzari kopia bat bidali beharko dio berehala, eta inola ere 

ez hogeita lau ordutik gorako epean. Iruzkin errepikatuak direnean, horren adierazpena egingo 

die.

Era berean, liburuan jasotako idatzoharrak jakinarazi beharko dizkiete ukitutako kontratistari eta 

haren langileen ordezkariei.

d) OBRAKO JARDUERAK KOORDINATZEA

Obrako jarduerak koordinatzearen helburua da kontratistek eta, hala badagokio, 

azpikontratistek eta langile autonomoek modu koherente eta arduratsuan aplikatzea Laneko 

Arriskuen Prebentzioari buruzko Legearen 15. artikuluan jasotzen diren prebentzio ekintzaren 

printzipioak obra gauzatzen den bitartean, eta, bereziki, aipatutako Errege Dekretuko 10. 

artikuluan aipatzen diren fase edo jardueretan.

Obrak irauten duen bitartean, segurtasun eta osasun koordinatzaileak obraren eraikuntzan esku 

hartzen duten enpresek Laneko Arriskuen Prebentzioari buruzko 31/1995 Legearen 15. 

artikuluan jasotzen diren prebentzio ekintzaren printzipio orokorrak aplikatzen dituztela 

koordinatu eta kontrolatu beharko du, bereziki honako zeregin edo jarduera hauetan:

- Obra txukun eta garbi mantentzea.

- Lanpostuen eta lan eremuen kokapena aukeratzea eta desplazamendurako edo 

zirkulaziorako bideak edo eremuak zehaztea.

- Materialak eta bitarteko osagarriak manipulatzea.

- Zerbitzuan jarri aurreko mantentze lanak eta kontrola egikaritzea, baita aldizkako 

kontrola ere, obra egiteko behar diren instalazioak eta gailuak, pertsonen segurtasunari 

eta osasunari eragin diezaioketen akatsak zuzentzeko.

- Biltegiratze eta gordailu eremuak mugatzea eta egokitzea.

- Erabilitako material arriskutsuak biltzea.

- Hondakinak eta obra hondakinak biltegiratzea eta ezabatzea.

- Obraren bilakaeraren arabera, lan edo lan fase desberdinetara dedikatu behar den 

benetako denbora egokitzea.

- Beste edozein lan motarekiko elkarreragin eta bateraezintasunak kontrolatzea

obran edo obraren lekutik gertu egiten diren jardueretan.

Segurtasun eta osasuneko koordinatzaileak, exekuzio fasean, segurtasunari eta osasunari 

buruzko informazioa eta aholkuak eman behar dizkio obra zuzendariari, erabaki teknikoak 

hartzeko eta aldi berean edo elkarren segidan egingo diren lanak edo lan faseak antolatzeko.

Era berean, obra egikaritzeko fasean dagoen segurtasun eta osasun koordinatzaileak obraren 

zuzendariari proposatuko dizkio egin beharreko lanaren faseak prebentzioko eta segurtasuneko 

printzipio orokorretara egokitzeko lanak zein haien iraupena.

Enpresa kontratistak eraikuntza prozesuak eta obren seinaleztapena eta segurtasun neurriak 

zaindu beharko ditu, baita Segurtasun eta Osasun Plana edo Kudeaketa Prebentiboko Agiria 

zenbateraino betetzen den ere. Zorrotz zaindu beharko dira kontratistek eta azpikontratistek 

segurtasunaren eta osasunaren arloan dituzten betebeharrak, eta hautemandako akatsak 

konpontzeko ekimena hartuko du, indarrean dagoen araudiaren edo obra zuzendaritzaren 

jarraibideen arabera.

e) KONTRATISTAK LAN METODOAK BEHAR BEZALA APLIKATZEKO EZARRITAKO 
KONTROL EKINTZAK ETA FUNTZIOAK KOORDINATZEA

Exekuzio fasean dagoen koordinatzaileak zorrotz kontrolatu behar du erabilitako lan eta 

ekoizpen metodoak seguruak direla, lan monotono eta errepikakorrak arintzen direla eta 

osasunean dituzten ondorio kaltegarriak murrizten direla.

Era berean, prebentzio neurriek langilearen distrakzioak edo zuhurtziagabekeria ez ausartegiak 

kontuan hartzen dituztela kontrolatuko du. Prebentzio neurri horiek soilik hartuko dira neurri 

horiek ekar ditzaketen arrisku gehigarriak kontrolatu nahi direnak baino nabarmen txikiagoak 

direnean eta alternatiba seguruagorik ez dagoenean.

f) BEHAR DIREN NEURRIAK HARTZEA, BAIMENDUTAKO PERTSONAK SOILIK SAR 
DAITEZEN OBRARA

Obra gauzatzeko fasean, segurtasun eta osasun koordinatzailearen betebeharra izango da 

behar diren neurriak hartzea, baimendutako pertsonak bakarrik sar daitezen obrara. Era 

berean, obraren zuzendaritzari proposatuko dizkio obrarako egokiak diren langileak 

identifikatzeko eta zaintzeko sistemak.

Segurtasun eta osasun koordinatzaileak behar diren neurriak hartuko ditu informazio nahikoa 

eta egokia jaso duten langileak baino ez daitezen obrara sartu.

Zehazki, eta bide publikoan egindako obrei dagokienez, enpresa koordinatzaileak kontuan hartu 

beharko ditu kontratistak hartu beharreko segurtasun neurriak, herritarren etxebizitzetarako eta 

saltokietarako sarbidea segurtasunez egin dadin.

g) LANAK GELDITZEA SEGURTASUNERAKO ETA OSASUNERAKO ARRISKU 
LARRIA ETA BEREHALAKOA DAGOENEAN

Gainera, 1627/1997 Errege Dekretuaren 14. artikuluarekin, eta 21. artikuluko 2. eta 3. 

paragrafoetan eta Lan Arriskuen Prebentzioari buruzko Legearen 44. artikuluarekin bat etorriz, 

obra egiten den bitartean segurtasun eta osasun koordinatzaileak edo zuzendaritza 

fakultatiboko edozein pertsonak segurtasun eta osasun neurriak betetzen ez direla ikusten 

badu, kontratistari ohartaraziko dio, eta ez betetze horren berri emango dio gorabeheren 

liburuan. Langileen segurtasun eta osasunerako berehalako arrisku larria dagoenean, lanak 

geldiarazteko agindu ahal izango du, edo hala badagokio, obra osoa.

Kasu horretan, geldiaraztea agindu duen pertsonak horren berri eman beharko die Laneko eta 

Gizarte Segurantzako Ikuskatzailetzari, kontratistei eta, hala badagokio, geldiarazteak 

eragindako azpikontratistei, bai eta langileen ordezkariei.

Koordinatzailearen betebeharra izango da Lan Ikuskaritzak agindutako geldiaraztea betetzen 

dela kontrolatzea, bai eta aplikatu beharreko larrialdi-neurriak betearaztea ere.

h) ZEREGIN OSAGARRIAK

Obrak egiten diren bitartean, Segurtasunaren eta Osasunaren arauzko eginkizunak alde batera 

utzita, egin beharreko zenbait zeregin osagarri sartzen dira. Hauek dira:

- Esku hartzen duten langileek jasotako prestakuntza eta informazio mailak egiaztatzea, 

lanak egitean dauden arriskuei, aplikatu beharreko prebentzio neurriei, erabili 

beharreko prozedurei eta eraman behar dituzten babes ekipamenduei dagokienez.

- Prebentzio neurri espezifikoak aplikatzen direla egiaztatzea, hala nola seinaleztapena, 

balizamendua, lanen antolaketa, babes kolektiboak etab.

- Obraren mantentzea eta ingurunearekiko trantsizio eremua koordinatzea ibilgailuentzat 

zein pertsonentzat segurtasun egoera ezin hobean.

- Enpresa kontratistak lan prozedura ezberdinak idaztea, daudenak garatzeko edo 

definituta ez daudelako. Prozedura horietan, besteak beste, honako alderdi hauek jaso 

beharko dira:

 Erabili beharreko makineria eta bitarteko osagarriak.

 Faseak gauzatzeko ordena.

 Babes kolektibo aplikagarriak.

 Norbera babesteko beharrezko ekipamenduak.

 Txostena idaztea, obren egoeraren ondorioz gertatutako gorabeheren ondorioz 

hirugarrenek egindako erreklamazio guztiei erantzuteko.

i) IKUSKAPENEN ERREGISTRO LIBURUA

Ikuskapen bakoitza koordinatzaileak Ikuskapen Erregistroan jasoko du, eta bertan, gutxienez, 

honako datu hauek agertuko dira:

- Obraren identifikazioa.

- Ikuskapenaren data.

- Ikuskatutako puntu espezifikoak.

- Aurkitutako desadostasunen zerrenda.

- Ezegokitzat jotako jarduketen tratamenduak.

- Oharrak.

Obraren zuzendariak edo obrako eskumena duen Bermeoko Udaleko teknikariak berrikusiko du 

Ikuskapen Erregistroa, eta, hala badagokio, adostasuna adieraziko du.

Enpresa adjudikaziodunak behar adina bilera egingo ditu kontratistarekin eta obren zuzendari 

edo teknikari arduradunarekin, sortzen diren arazoak aztertzeko, eta horrek ez dio ordainsari 

handiagorik ekarriko enpresa kontratistari.

j) SEGURTASUN ETA OSASUN AUURREKONTUKO UNITATE EXEKUTATUEN 

HILEKO ZERRENDA BALORATUAREN AURKEZPENA

Enpresa esleipendunak Segurtasun eta Osasun aurrekontuko unitate exekutatuen hileko 

zerrenda baloratua aurkeztu beharko du, eta unitate horiek obren zuzendaritza fakultatiboaren 

esku jarri beharko ditu hurrengo hilabeteko lehen bost egunen barruan. Segurtasun eta Osasun 

Koordinatzaileak horren adostasuna/desadostasuna adierazi beharko du.

 

k) UDAL TEKNIKARIEI LANEN BERRI EMATEA

Obra bakoitzerako, enpresa esleipendunak koordinazioaren figura bere gain hartuko duen 

langilea jakinarazi beharko dio Udalari. Era berean, astebete lehenago, obren zuzendariari edo 

obrez arduratuko den teknikariari hurrengo zazpi egunetan egingo diren bisiten taula bat 

aurkeztu beharko dio, bisitak egingo diren ordutegia eta gutxi gorabehera horien iraupena 

zehaztuta.

Hiru hilean behin, obra bakoitzaren ikuskapen erregistroen bilketa bidali beharko zaio obra 

zuzendariari.

l) GASTUAK

Kontratistaren kontura izango dira lizentziak, agiriak edo erakunde ofizialen zein partikularren 

informazioa lortzeko egin behar diren gastuak, baita, indarrean dauden xedapenen arabera 

aplikatzekoak diren zergak, eskubideak, tasak edo konpentsazioak, eta gainerako kargak edo 

gastuak, xedapen horiek adierazten duten moduan eta zenbatekoan.

m) BESTELAKO ZERBITZU PROFESIONALAK

Kontratistak, inolako kostu gehigarririk gabe, zerbitzuaren xedea behar bezala garatzeko eta 

betetzeko beharrezkotzat jotzen dituen zerbitzu profesional guztiak emango dizkio 

Administrazioari, hala nola azalpen bileretara joatea, jendeari informazioa ematea, etab.

n) LEGEZKO BETEBEHARRAK

Enpresa esleipendunak nahitaez bete beharko ditu lan arloan, Gizarte Segurantzan eta laneko 

arriskuen prebentzioan indarrean dauden xedapenak.

o) HIZKUNTZA BETEBEHARRAK

Euskararen Normalizazioari buruzko Udal Ordenantzan ezarritakoa bete beharko da; beraz, 

obrak irauten duen bitartean jarri behar diren seinaleak eta gainerako iragarkiak, oharrak eta 

abar euskaraz idatzi beharko dira. Euskaraz eta gaztelaniaz idazten bada, euskarazko testuak 

bi aldiz handiagoa izan beharko du. Bestalde, harreman zuzenak, txostenak eta gainerako 

ahozko eta idatzizko azalpenak euskaraz izango dira, bai Udalarekin, bai herritarrekin.

p) OBRA AMAIERAKO TXOSTENA

Obra amaitzean, Segurtasun eta Osasun arloko koordinatzaileak obraren amaierako txostena 

egingo du, lanak amaitu direla eta, horiekin batera, koordinatzailearen jardun profesionala 

azaltzeko.

Segurtasun eta Osasun Koordinatzailearen lana amaituko da obraren harrerarekin, obra 

bakoitzari dagokionez.

q) ORDEZKAPENAK ETA URRAKETAK

Oporretan, baja egoeran edo justifikatutako beste hutsune batzuetan, koordinatzaileak aldez 

aurretik aldi baterako ordezkoa izendatuko du, inola ere eginkizunak egin gabe egon ez 

daitezen, eta gutxieneko bisitak bete daitezen.

Ordezkoak, esleipendunaren pareko kaudimen tekniko eta profesionala izango du, premiazko 

eta salbuespenezko kasu justifikatuetan izan ezik. Administrazioari, gutxienez, 15 egun natural 

lehenago jakinaraziko dio ordezkapena.

6.- Artikulua. Aurrekontua

Kontratu honen xede diren prestazioak egiteagatik jaso beharreko ordainsarien zenbatekoa 

lizitatzaileak proposatutako ehuneko baja bakarra aplikatzearen emaitza izango da.

Baja hori ondoren zehazten diren formuletatik lortutako emaitzari (H) aplikatuko zaio.

Emaitza (H) aldatu egingo da erantsitako taulan proposatutako C koefizientearen, proiektuan 

agertzen den obraren egikaritze materialaren aurrekontuaren eta egin beharreko prestazio 

motaren arabera.

TAULA

EXEKUZIO MATERIALAREN 
AURREKONTUA (eurotan)

“C” KOEFIZIENTEA

30.050 eurora arte 1.20

45.675 eurora arte 1.15

67.915 eurora arte 1.07

84.743 eurora arte 1.04

108.182 eurora arte 0.99

141.838 eurora arte 0.93

179.101 eurora arte 0.87

213.360 eurora arte 0.83

290.890 eurora arte 0.80

366.617 eurora arte 0.78

588.993 eurora arte 0.75

811.366 eurora arte 0.73

997.680 eurora arte 0.70

1.382.327 eurora arte 0.68

1.887.178 eurora arte 0.66

2.325.917 eurora arte 0.64

2.914.908 eurora arte 0.62

3.335.617 eurora arte 0.59

3.636.123 eurora arte 0.57

4.219.105 eurora arte 0.55

4.657.843 eurora arte 0.53

5.589.412 eurora arte 0.50

6.911.639 eurora arte 0.47

9.015.181 eurora arte 0.44

9.015.181 eurotik aurrera 0.40

Honakoa izango da aplikatu beharreko formula, dagozkion eginkizunen arabera:

1. Segurtasun eta Osasun arloko jarduera profesionalen arduradun orokorra izatea: 
Enkarguak barne hartzen badu Segurtasun eta Osasuneko Oinarrizko Azterketa 
edo Azterketa proiektu fasean koordinatzea eta/edo idaztea, eta exekuzio fasean 
dagoen koordinazioa, honako formula honen emaitzari proposatutako baja 
aplikatuz lortuko dira ordainsariak: 

H = (P x C/100)

2. Segurtasuneko Azterketa edo Segurtasuneko eta Osasuneko Oinarrizko 
Azterketa idaztea: Enkarguak barne hartzen badu aipatutako dokumentuetako bat 

idaztea, honako formula honen emaitzari proposatutako baja aplikatuz lortuko 
dira ordainsariak:

H = (P x C/100) x 0,30

3. Segurtasuneko Azterketa edo Segurtasuneko eta Osasuneko Oinarrizko 
Azterketa idazteko laguntza teknikoa, edo hala badaokio, horiek gainbegiratzea 
eta zuzentzea: Enkarguak barne hartzen baditu aipatutako laguntza, 
gainbegiraketa edo zuzenketa lanak, honako formula honen emaitzari 
proposatutako baja aplikatuz lortuko dira ordainsariak:

H = (P x C/100) x 0,21

4. Segurtasun eta Osasun arloko koordinazioa obraren exekuzioan: Enkarguak 
barne hartzen badu obraren exekuzioari dagokion Segurtasun eta Osasun arloko 
koordinazioa, honako formula honen emaitzari proposatutako baja aplikatuz 
lortuko dira ordainsariak:

H = (P x C/100) x 0,85

P proiektuan agertzen den exekuzio materialeko aurrekontua da. 

Formula horiek aplikatzetik ateratzen den prezioan kontzeptu guztiak sartzen dira, Balio 

Erantsiaren gaineko Zerga (BEZ) izan ezik, ezta eragiketa, joan-etorrien gastuak eta 

kontratistaren mozkin industriala karga ditzakeen beste edozein zerga edo gastu.

7.- artikulua. Kontratistari ordaintzea

Kontratistak, hitzartutako prezioen arabera, benetan egiten dituen lanak kobratzeko eskubidea 

du, betiere, emandako kontratuaren, onartutako aldaketen eta administrazioak idatziz 

emandako aginduen arabera.

Egindako lanen ordainketa proiektu bakoitzari dagokion exekuzio materialaren aurrekontuaren 

araberakoa izango da; hau da, proiektu bakoitzak faktura independenteak izango ditu.

Proiektu bakoitzaren fakturak honela banatuko dira:

- %25 Proiektu horren segurtasun eta osasun koordinatzaile izendatzerakoan.

- %25 Proiektu horren obren exekuzioaren erdian.

- %50 Proiektuari dagozkion obrak bukatzen direnean.

Proiektuaren exekuzio materialean izan daitezkeen aldaketak, azkenengo fakturan zuzenduko 

dira.

8.- artikulua. Kontratuen klasifikazioa eta horiei dagozkien bisitak

Esleipendunaren eginbeharren atalean zehaztutako obren koordinazioaren eginbeharra 

betetzeko, obrak gauzatzeko fasean eman beharreko segurtasun eta osasun arloko laguntza 

teknikoari dagozkion bisitak zehaztu behar dira; horretarako, obrak ondorengo hiru taldeetan 

ezberdinduko dira, bai garrantzia, zein segurtasun eta osasun arloan izan ditzakeen premia 

bereziengatik:

A) Behar maila altua eskatzen duten obrak.

 Bide publikoko obrak, ibilgailuen eta oinezkoen zirkulazioa aldatzen dutenak, 

hainbat kaleri eragiten dietenak eta/edo 6 hilabetetik gorako luzapena dutenak.

 Obra-leku eta/edo azpikontrata asko dituzten obrak.

 Arrisku bereziko obrak: altuerako lanak, espazio konfinatuetan, goi tentsioko linea 

elektrikoetatik hurbil, indusketa garrantzitsuak, amiantoa eta 1627/97 Errege 

Dekretuaren II. eranskinean jasotako guztiak. (Gutxienez baldintzatzaile horiek 

irauten duten bitartean)

B) Behar maila ertaina eskatzen duten obrak.

 Bide publikoko obrak, ibilgailuen eta oinezkoen zirkulazioa aldatzen dutenak, kale 

bati edo biri eragiten dietenak eta/edo 6 hilabete baino gutxiagoko luzapena 

dutenak.

 Bide publikoko obrak, ibilgailuen eta oinezkoen zirkulazioa aldatu gabe eta 6 

hilabete baino gehiago luzatuta.

 Batez besteko lanleku eta/edo azpikontrata kopurua duten obrak.

 Eraikinen barrualdea birgaitzeko obrak, akabera fasera arte.

C) Behar maila baxua eskatzen duten obrak.

 Beste bi taldeetan zehazten ez direnak.

Aurreko sailkapena kontuan izanda, ondorengo bisitak egin beharko dira astero, eta haien 

iraupena kasuan kasuko eginkizunak betetzeko beharrezkoa izango da:

A) Behar maila altua eskatzen duten obrak: 3

B) Behar maila ertaina eskatzen duten obrak: 2

C) Behar maila baxua eskatzen duten obrak: 1

C
S

V
: 

07
E

A
00

16
13

0D
00

L
0Z

3N
4M

2N
1I

7

Agiri hau benetakoa dala udalaren
egoitza elektronikoan egiaztatu ahal
dozu.

Kodea:

07EA0016130D00L0Z3N4M2N1I7

Sinadurea eta datea
ASIER IDOIAGA ZABALA-URIGINTZA TEKNIKARIA  -  29/04/2026

CN=tsa.izenpe.com, ORGANIZATIONIDENTIFIER=VATES-A01337260, O=ZIURTAPEN ETA ZERBITZU
ENPRESA-EMPRESA DE CERTIFICACION Y SERVICIOS IZENPE S.A., C=ES  -  29/04/2026 10:49:17

EXPEDIENTE ::
2026KON_IS_0006

Datea: 22/04/2026

Lekua: Bermeon

Erregistro unidadea:
Erregistro nagusia



Urigintza, Obra eta Ingurumen Saila. Intxausti 2 - 48370 Bermeo - Tel.: 94 617 9124 Faxa: 94 688 1102 urigintza@bermeo.eus / 
www.bermeo.eus IFK: P4802100J

Segurtasunaren eta osasunaren arloko koordinatzaileak obra bisitak egin beharko ditu 

segurtasun eta osasun plana behar bezala aplikatzen dela ziurtatzeko. Obrara egiten diren 

ikuskapen bisitetan, honako puntu hauek aztertuko dira berariaz, besteak beste:

- Obrako instalazioak.

- Bitarteko osagarriak. Osasun-zerbitzuak eta zerbitzu komunak.

- Babes bitartekoen baldintzak; norbera babesteko ekipamendua zein babes 

kolektibokoak.

- Obrak eta lanak egiteko, bide publikoetako okupazioak seinaleztatzeko eta balizatzeko 

udal ordenantzari eta seinaleztapenari buruzko araudia betetzea.

- Metaketak.

- Makineriari, tresnei eta erremintei buruzko jarraibideak.

- Obren ordena eta garbitasuna.

- Baimenik ez duten pertsonak sartzea saihesteko itxiturak.

- Eragindako zerbitzuen tratamendua.

- Langileen prestakuntza eta informazioa.

- Azpikontratatuen egoera.

- Obraren Segurtasun eta Osasun Planaren jarraipen eraginkorra egiteko behar den 

beste edozein.

Era berean, kontratistek, azpikontratistek eta langile autonomoek segurtasunarekin eta 

osasunarekin lotuta nahitaez bete behar dituzten xedapen guztiak behar bezala betetzen 

dituztela egiaztatu beharko du, bai langileei dagokienez (mediku-azterketak, Gizarte 

Segurantzako alta, babes-ekipamenduen hornidura eta horien homologazioa, arriskuei buruzko 

informazioa, etab.), bai obran kokatutako makineriarekin eta bitarteko osagarriekin lotuta 

(homologazioa, aldizkako berrikuspenak, segurtasun-elementuak, etab.).

Horri dagokionez ikusitako akatsak "Arriskuak atzemateko partea"-ren bidez jakinaraziko dira, 

eta "Ezarri beharreko segurtasun-neurriak" atalean, berriz, gabezia hori konpontzeko hartu 

beharreko neurriak adieraziko dira. Horrez gain, akats horien larritasun-mailaren arabera 

beharrezkoak diren beste erabaki batzuk ere hartu ahal izango dira.

Horrez gain, honako bilerak egin beharko ditu Segurtasun eta Osasun koordinatzaileak:

1. Obrako segurtasun eta osasunaren koordinazioari buruzko hasierako bilera: 

Segurtasun eta osasunaren arloko koordinatzaileak hasierako bilera bat edo lehenengo 

koordinazio bilera bat egingo du. Bilera horretan, besteak beste, honako hauek jasoko 

dira aktan:

- Segurtasuna koordinatzeko eta datuak erregistratzeko solaskideen zerrenda.

- Prebentzio politika: esku hartzaileen eginkizun eta erantzukizunei buruzko informazioa.

- Koordinazioa planifikatzea eta azaltzea.

- Beste gai interesgarri batzuk: aurkeztu beharreko dokumentazioa, egiteke dagoen 

dokumentazioa, Segurtasun eta Osasun Planaren egoera, prebentzio-baliabideak, 

ingurunearekiko interferentziak, etab.

2. Obrako segurtasun eta osasunaren koordinazioari buruzko aldizkako bilerak: 

Koordinazio bilera da obra egiten den bitartean segurtasun eta osasun koordinatzaileak 

beharrezkotzat eta nahikotzat jotzen dituen laneko arriskuen prebentziorako 

koordinazio bitartekoak ezartzeko bidea, legez aurreikusitako baldintzetan. Era berean, 

koordinazio bileran, obraren kontratistaren teknikari eskudunarekin batera, obraren 

Segurtasun eta Osasun Planaren ez betetzeak ebaluatzearen eta detektatzearen 

ondoriozko prebentzio jardueren ezarpenaren jarraipena eta balorazioa egingo da, 

horretarako ezarritako arauzko neurriak hartuta.

Koordinatzaileak jarraipen-bilerak egin beharko ditu, gehienez ere 15 egunean behin. 

Bilera horietan, gainera, obra zuzendaritzak eta obraren enpresa kontratistak hartuko 

dute parte.

Nolanahi ere, obra egiten den bitartean, segurtasun eta osasun koordinatzaileak 

beharrezkotzat jotzen dituen bilera guztiak eragin eta deituko ditu, obra egikaritzeko 

prozesuaren, lanen bilakaeraren eta gerta daitezkeen gorabeheren arabera, lan 

arriskuen prebentzioari buruzko araudian ezarritako betebeharrak betetzeko. Obrako 

koordinazio bilerek honako hauek jaso beharko dituzte, besteak beste, akta bidez 

jasota:

 Deialdia

 Parte hartzaileen zerrenda.

 Aurreko bileretan xedatutakoaren kontrola eta jarraipena.

 Obraren egungo egoera eta Segurtasun eta Osasun Planaren ezarpena.

 Langile berrien dokumentazioa (enpresak, langileak edo makinak).

 Hurrengo asterako obren faseen aurreikuspena.

 Segurtasun Plana hobetzeko edo aldatzeko proposamenak.

 Obrarako sarbide-kontrola berrikustea.

 Prebentzioarekin zerikusia duten beste gai batzuk.

 Hurrengo bilera.

Obraren sailkapenaren arabera programatutako bisita guztiez gain, obraren zuzendaritza 

fakultatiboak egokitzat jotzen dituen bisita guztiak egin beharko dira, Lan Ikuskaritzaren edo 

Osalanen bisiten ondorioz, segurtasun arloan premia berezia egon daitekeen une jakin batzuen 

ondorioz, edo beste arrazoi batzuengatik.

Sailkapena alde batera utzita, egikaritze proiektu bat duen obra orotarako, honako hauek egin 

beharko dira:

- Kontratistak idatzitako segurtasun eta osasun planaren berrikuspen sakona.

- Segurtasun plan horren aldeko txostena egitea, udalak onar dezan.

- Segurtasun eta osasun planaren aldeko txostena kontratistari eta udal teknikariari 

jakinaraztea.

- Udalean jasotzea eta obran entregatzea dagokion gorabeheren Liburua.

- Segurtasun eta osasun planaren eranskinen berrikuspen zehatza, halakorik balego.

- Segurtasun planaren eranskin horien aldeko txostena egitea, Udalak onar dezan.

- Segurtasun eta osasun planaren eranskinen aldeko txostena kontratistari eta udal 

teknikariari jakinaraztea.

Obrak egikaritze proiekturik ez duenean, ondorengoak egingo dira:

- Kontratistak idatzitako arriskuen ebaluazio espezifikoaren berrikuspen zehatza.

- Arriskuen ebaluazio espezifiko horren aldeko txostena egitea, Udalak onar dezan.

- Kontratistari eta udal-teknikariari jakinaraztea arriskuen ebaluazio espezifikoaren aldeko 

txostena.

- Udalean jasotzea eta dagokion Gorabeheren Liburua obran entregatzea.

9.- artikulua. Kontratuaren ikuskapena
Udalak arduradun tekniko bat izendatuko du programa honetarako, eta berak ikuskaritzak 

zuzendu ahal izango ditu, baldin eta baimendu gabeko prestazioetan aldaketarik eragiten ez 

badute eta indarrean dauden xedapenei edo Plegu honi aurka egiten ez badiete.

Gainera, enpresak txosten bat aurkeztu beharko du hiru hilean behin, hiruhileko bakoitzaren 

lehen hamabostaldian, honako hauek azalduz, aztertuz eta ebaluatuz:

 Segurtasunaren eta osasunaren arloan eta laneko arriskuen prebentzioan 

antzemandako gabezia eta gabezia nagusiak, segurtasunaren eta osasunaren arloan 

koordinazio funtzioa betetzen duten obretan atzemandakoak, eta lan-arriskuen jatorria.

 Bermeoko Udalak kontratatzeko onartzen dituen proiektuetan dauden arriskuak 

aipatzean edo prebentzio ekintzak planifikatzean dauden gabeziak, eta, oro har, 

oinarrizko segurtasun eta osasun azterketetan edo segurtasun eta osasun azterketetan 

dauden gabeziak, eta gabezia horien arrazoiak.

Enpresa esleipendunak, txosten berean, proposamen zuzentzaile zehatzak eta espezifikoak 

aurkeztu beharko ditu aurkeztutako hutsuneetarako; halaber, edozein iradokizun aurkeztu 

beharko du, langileak behar bezala babestea bermatuko dituzten neurriak etengabe eta 

etengabe hobetzeko; gainera, obretako istripu egoeraren azterketa aurkeztu beharko du, 

Bizkaiko Lurralde Historikoko, Euskal Autonomia Erkidegoko, Estatuko eta Europar Batasuneko 

indize estatistiko adierazgarriak alderatuz.

Gainera, hiruhileko txostenak hurrengo hiruhilekoan egin beharreko lanen proposamen bat 

egingo du, beharrezkoak, komenigarriak edo gomendagarriak diren gogoetak bereiziz.

Txosten horien bi kopia aurkeztu beharko dira Kontratazio Zerbitzuan, eta horrek dagozkion 

zerbitzuetan banatuko ditu.

Obretako teknikari arduradunak Koordinazio taldea osatzen duten edozeinen desegokitasuna 

antzemango balu, gaitasunik ez duelako edo taldearen funtzionamendura egokitzen ez delako, 

pertsona egokiak ordeztu beharko du, aurrez idatziz jakinarazita. Enpresak 15 eguneko epea 

izango du ordezkapena egiteko.

Lan mahaiak: Lan mahaiak dira Administrazioak kontratu honen jarraipena eta kontrola egiteko 

bideak. Administrazioak, kontratu honen arduradunaren bidez, edo izendatutako arduradun 

teknikoaren bidez, esleipendunari edo, bestela, segurtasun eta osasun arloko koordinatzaileari 

deialdia luzatuko dio, 5 egun balioduneko aurrerapenarekin.

Urigintza, Obra eta Ingurumen Saila

Bermeoko Udala

